
Қазақстан Республикасының Премьер-министрі Олжас Бектенов-
тің төрағалығымен өткен кеңесте алдағы жылыту маусымына дайын-
дық барысы қаралды. Жиында Мемлекет басшысы Қасым-Жомарт 
Тоқаевтың энергетикалық және коммуналдық инфрақұрылымды 
жаңғырту, сондай-ақ халықты жылумен үздіксіз қамтамасыз ету жө-
ніндегі тапсырмаларын жүзеге асыруға баса назар аударылды.

Абай облысында жалпы құны 14,5 млрд теңге болатын 32 жөндеу 
жобасы, сондай-ақ энергетикалық және коммуналдық секторларды 
жаңғырту жөніндегі ұлттық жоба аясында 15,8 млрд теңгеге 6 жоба 
жүзеге асырылды. Абай облысының әкімі Берік Уәли өңірде ұзын-
дығы 53,7 шақырым болатын жылу желілерін ауыстыру жұмыста-
ры жалғасып жатқанын, бұл олардың тозу деңгейін 52,3%-ға дейін 
төмендетуге мүмкіндік беретінін баяндады. Қазандық жабдықтарын 
жөндеу жұмыстары 95%-ға аяқталды. Білім беру, денсаулық сақтау, 
әлеуметтік сала нысандары мен тұрғын үй қоры жылыту маусымына 
толық дайын. Барлық жұмысты қыркүйек айының соңына дейін аяқ-
тау жоспарланған.

Экологиялық мәселелерді енді @
TazaQazBot арқылы жедел хабарлауға 
болады. Қоршаған ортаның тазалығы мен 
елді мекендердің көркейіп, абаттандыры-
луы – баршаға ортақ жауапкершілік. Осы 
бағытта елімізде жүзеге асырылып жат-
қан «Таза Қазақстан» акциясы аясында 
тұрғындардың экологиялық және абат-
тандыру мәселелері туралы хабарлауына 
мүмкіндік беретін @TazaQazBot Telegram-
чат-боты өз жұмысын жалғастыруда.

Цифрлық сервис 2024 жылдың маусым 
айында іске қосылған болатын. Бүгінде 
ол тұрғындар мен мемлекеттік органдар 
арасындағы байланысты жеңілдетіп, жер-
гілікті жерлердегі қоршаған ортаға қатыс-
ты мәселелерді жедел жеткізуге мүмкіндік 
беретін тиімді құралдардың біріне айна-
лып отыр.

Атап айтқанда, көшелердегі қоқыс, 
аумақтардың ластануы, абаттандыру жұ-
мыстарының кемшіліктері және басқа да 
экологиялық мәселелерді чат-бот арқылы 
тиісті мекемелердің назарына ұсынуға бо-
лады.

Ол үшін Telegram қосымшасындағы @
TazaQazBot чат-ботына кіріп, авториза-
циядан өту қажет. Одан кейін анықталған 
мәселенің фотосын тіркеп, нақты мекен-
жайын көрсетіп, жағдайды қысқаша си-
паттап жіберу жеткілікті. Жолданған өті-
ніш автоматты түрде тиісті қызметтердің 
қарауына бағытталады.

Бұл – тұрғындардың өз ауласындағы, 
көшесіндегі немесе елді мекеніндегі мәсе-
леге бейжай қарамай, оның шешілуіне ті-
келей ықпал етуіне жол ашатын заманауи 
мүмкіндік. Әсіресе қоршаған ортаның 
тазалығын сақтау, қоғамдық орындарды 
күтіп ұстау және елді мекендердің сани-
тарлық жағдайын жақсарту бағытында 
азаматтық белсенділіктің маңызы зор.

Таза әрі жайлы орта – тек мемлекеттік 
органдардың емес, әрбір тұрғынның ор-
тақ міндеті. Сондықтан қоршаған ортаға 
қатысты мәселе байқалған жағдайда, оны 
дер кезінде хабарлап, шешілуіне атсалы-
су – туған өлкенің тазалығы мен көркеюі-
не қосылған нақты үлес.

«Таза Қазақстан» бастамасының не-
гізгі мақсаты да – тазалық мәдениетін 
қалыптастырып, табиғатты қорғауға және 
елді мекендерді абаттандыруға қоғамның 
белсенді қатысуын арттыру.

Ендеше, тазалықты өзімізден бас-
тайық. Ал мәселе туындаса, оны үнсіз 
қалдырмай, @TazaQazBot арқылы тиісті 
орындарға жеткізейік.

Самал Серікқазиева 

Аягөз ауданындағы табиғи өрт толық-
тай сөндірілді. Бұл туралы 018 интернет 
порталы хабарлады.

Мынбұлақ ауылдық округіне қарасты 
Арасан учаскесінің таулы аймағында бол-
ған табиғи өртпен қатар, аталған округтің 
Ескенбұлақ, сондай-ақ Тарбағатай ауыл-
дық округінің Қазанкемер және Шәкірті 
учаскелерінде үш бөлек аумақта құрғақ 
шөп пен бұталар жанған. Жалын жалпы 
700 гектарға жуық аумақты қамтыған. 

Өртті ауыздықтау жұмыстары оңайға 
түскен жоқ. Таулы жердің күрделі релье-
фі, жекелеген аумақтардың қолжетімсіздігі 
және жалынның тез таралуына әсер еткен 
қатты жел тілсіз жауды құрықтау жолында-
ғы барша азаматтар мен өрт сөндірушілер-
дің жұмысына едәуір кедергі келтірді. 

Тілсіз жауды ауыздықтауға Төтенше 
жағдайлар министрлігінің қызметкерлері, 
жергілікті атқарушы органдардың күш-
тері, орман шаруашылығы мамандары 
және ТЖМ әскери бөлімінің жеке құрамы 
жұмылдырылды. Барлығы шамамен 270 
адам мен 54 техника тартылды. 

Өрттің толық сөндірілгені – ең алдымен 
адам өміріне төнген қауіптің сейілгенін 
білдіреді. Дегенмен, бұл мәселені осымен 
аяқталды деуге болмайды. Керісінше, 
табиғи өрттің шығу себептерін саралап, 
алдағы уақытта осындай жағдайлардың 
қайталануына жол бермеу – ортақ міндет.

ӨРТ – ТАБИҒАТҚА 
ҒАНА ЕМЕС, ЕЛДІҢ 

ТҰРМЫСЫНА ДА ҚАУІП
Дала мен тау алқабындағы өрттің зар-

дабы орасан. Бір қарағанда құрғақ шөп 
пен бұтаның жануы сияқты көрінгенімен, 
жалынның желмен жылдам таралуы үл-
кен аумақты қамтып, елді мекендерге, 
қыстаулар мен шаруа қожалықтарына 
қауіп төндіруі мүмкін.

Әсіресе мал шаруашылығына келетін 
зияны аз емес. Шөптің өртенуі – мал азы-
ғының табиғи қорының азаюына әкеледі. 
Жайылымның бүлінуі төрт түліктің қорек-
тік базасына кері әсер етіп, шаруалардың 
қосымша жем-шөп сатып алуына тура ке-
луі мүмкін. Ал өрт қора-жайларға, шабын-
дықтарға, жем-шөп қорына және шаруа-
шылық нысандарына жеткен жағдайда 
материалдық шығын еселене түседі. 

Табиғи өрттің экологиялық зардабы да 
елеулі. Өсімдік жамылғысының жойылуы 
топырақтың құнарлылығына әсер етіп, 
жануарлар мен құстардың табиғи мекені-
не зиян келтіреді. Құрғақшылық пен желді 
күндері өртенген аумақтың қайта қалпына 
келуі ұзақ уақыт алуы мүмкін.

Ең бастысы – өрт адам өміріне қауіп 
төндіреді. Қатты жел кезінде жалынның 
бағыты әп-сәтте өзгеріп, өрт ошағында 
қалған адамдардың қауіпсіздігін қамтама-

сыз ету қиындайды. Сондықтан даладағы 
отқа немқұрайлы қарау – орны толмас өкі-
нішке соқтыруы мүмкін.

АЛДЫН АЛУ – 
АПАТПЕН КҮРЕСУДІҢ ЕҢ 

ТИІМДІ ЖОЛЫ
Табиғи өрттердің алдын алу үшін ең 

алдымен халықтың жауапкершілігін арт-
тыру қажет. Далаға, жайылымға немесе 
таулы аймаққа шыққан азаматтар қара-
пайым өрт қауіпсіздігі талаптарын қатаң 
сақтауы тиіс. 

Шөп қалың өскен, құрғақ әрі желді 
жерлерде от жағуға болмайды. Темекі тұ-
қылын сөндірмей тастауға, сіріңкені кез 
келген жерге лақтыруға, тұрмыстық қал-

дықтарды өртеуге жол берілмеуі керек. 
Әсіресе жел күшейген кезде далада от 
жағу аса қауіпті. 

Шаруа қожалықтары мен ауыл тұрғын-
дары қора-жай, шабындық, жем-шөп сақ-
тайтын орындардың маңын құрғақ шөп 
пен жанғыш қалдықтардан тазалап, өрттің 
таралуына тосқауыл болатын қауіпсіздік 
жолақтарын алдын ала қарастырғаны жөн.

Сонымен бірге жайылымдық және ша-
бындық жерлердегі жағдайды тұрақты 
бақылау, қауіпті учаскелерді анықтау, елді 
мекендер мен шаруашылық нысандары-
ның маңындағы өрт қауіпсіздігі талапта-
рының сақталуын тексеру маңызды. 

Өрттің алғашқы белгілері байқалған 
жағдайда азаматтар оны өздігінен жасы-
руға немесе қауіпке бас тігіп, жалынды 
тоқтатуға әрекет жасамай, дереу 112 нө-
міріне хабарлауы қажет. Хабар берген кез-
де өрттің нақты орналасқан жерін, қандай 
аумақта болып жатқанын және оған жа-
қын елді мекен немесе нысан бар-жоғын 
мүмкіндігінше анық айту керек. 

Аягөздің кең даласы мен табиғаты – 
ауданның ортақ байлығы. Оны қорғау тек 
құтқарушылардың немесе арнайы қыз-
меттердің ғана емес, әрбір тұрғынның 
азаматтық жауапкершілігіне байланысты. 

Өртті сөндіру – мамандардың міндеті 
болса, оның алдын алу – баршамыздың 
ортақ жауапкершілігіміз. Бір ғана сөнді-
рілмеген шоқ, қараусыз қалған от немесе 
бейқам тасталған темекі тұқылы жүздеген 
гектар жерді жалынға орап, табиғатқа, мал 
шаруашылығына, елдің мүлкіне және адам 
өміріне қауіп төндіруі мүмкін. Сондықтан 
тілсіз жаудың алдын алу шараларына сал-
ғырт қарамай, өрт қауіпсіздігі талаптарын 
қатаң сақтау – әр азаматтың парызы.  

Газеттің алдағы сандарында аудан 
аумағында ағымдағы жылы орын алған 
дала өрттері мен одан шеккен зиян тура-
лы аудандық өрт сөндіру бөлімінің ақпа-
ратын ұсынатын боламыз.

ТАЗАЛЫҚҚА БАСТАР 
ТИІМДІ ТЕТІК

ayagoz.zhanalyktary@gmail.comЕ-mail:

ТІЛСІЗ ЖАУ ТЫЙЫЛДЫ, ЕНДІГІ МІНДЕТ – ӨРТТІҢ АЛДЫН АЛУ



Білім беру ұйымдарындағы өзекті мәселелер талқы-
ланып, нақты тапсырмалар берілді. Аягөз ауданындағы 
білім беру ұйымдарында оқу-тәрбие үдерісінің сапасын 
арттырумен қатар, білім алушылардың қауіпсіздігін қам-
тамасыз етуге айрықша мән берілуде. Осы бағыттағы 
жұмыстарды жүйелеу мақсатында Аягөз ауданы білім 
бөлімі басшысы Н.Т. Азимбаев аудан мектептерінің бас-
шыларына брифинг өткізіп, білім беру ұйымдарындағы 
бірқатар өзекті мәселелерді талқылады.

Кездесуде ең алдымен білім алушылардың қауіпсізді-
гін қамтамасыз ету мәселесі сөз болды. Әсіресе мектеп-
терге кіріп-шығатын жолдардағы қозғалыс қауіпсіздігіне 
баса назар аударылды. Мектеп алдындағы жол белгі-
лерінің талапқа сай орналасуы, олардың жарамдылығы 
тексеріліп, қажет болған жағдайда жаңартылуы жөнінде 
тиісті тапсырмалар берілді.

Балалардың қауіпсіздігі тек жол қозғалысымен шек-
телмейтіні белгілі. Осыған байланысты мектеп аумағы 
мен оған іргелес жерлерді жіті тексеріп, ашық тұрған не-
месе зақымданған электр қалқандарын, ашық люктерді, 
кәріз шұңқырларын және өзге де қауіп төндіруі мүмкін ны-
сандарды анықтау, оларды дер кезінде қалпына келтіру 
міндеттелді.

Брифингте білім алушыларды ыстық тамақпен қамту 
мәселесіне де ерекше назар аударылды. Мектеп асха-
наларындағы тамақтанудың сапасы мен санитарлық та-
лаптардың сақталуын тұрақты бақылауда ұстау қажеттігі 
айтылды. Өйткені оқушының денсаулығы мен дұрыс та-
мақтануы – сапалы білім алудың маңызды алғышартта-
рының бірі.

Қауіпсіздік жүйесінің тағы бір маңызды тетігі – бейне-
бақылау камералары. Осы ретте білім беру ұйымдарын-
дағы камералардың тұрақты әрі үздіксіз жұмыс істеуін 
қамтамасыз ету, ақаулар анықталған жағдайда оларды 
уақыт оздырмай қалпына келтіру тапсырылды.

Сонымен қатар мектеп аумағының тазалығы мен 

санитарлық жағдайына да айрықша мән берілді. Н.Т. 
Азимбаев «Таза Қазақстан» тұжырымдамасы аясында 
білім беру ұйымдарының аумағын таза әрі көрікті ұстау, 
абаттандыру және тазалық жұмыстарын жүйелі жүргізу 

қажеттігін атап өтті. Бұл ретте мектеп ұжымдары мен оқу-
шыларға қоршаған ортаға жауапкершілікпен қарау мәде-
ниетін қалыптастырудың маңызы зор екені айтылды.

Брифинг барысында басқарушылық тәртіп пен тап-
сырмалардың уақытылы орындалуы да назардан тыс 
қалмады. Білім бөлімі әдіскерлері тарапынан сұратылған 
мәліметтер мен есептердің белгіленген мерзімде толық 
әрі сапалы ұсынылуы қажеттігі ескертілді. Берілген тап-
сырмалардың орындалуын бақылауда ұстау білім беру 
ұйымдарының басшыларына міндеттелді.

Жалпы, білім беру ұйымындағы қауіпсіздік – бір реттік 
шара емес, күнделікті бақылауды және жүйелі жұмысты 
қажет ететін маңызды бағыт. Оқушы үшін қауіпсіз, таза әрі 
қолайлы орта қалыптастыру, сапалы білім алуға қажетті 
жағдай жасау – білім саласының басты міндеттерінің бірі.

Аягөз ауданындағы білім беру ұйымдарында осы та-
лаптарды қамтамасыз ету бағытындағы жұмыстар алда-
ғы уақытта да тұрақты жалғасын табатын болады.

С.Серікқазиева

АҚШӘУЛІ АУЫЛДЫҚ ОКРУГІ ӘКІМІНЕ КАНДИДАТ 
ТОРТАЕВ ЖӘНІБЕК НҰРЛЫБЕКҰЛЫНЫҢ

  САЙЛАУАЛДЫ БАҒДАРЛАМАСЫ

ҚАУІПСІЗДІК ПЕН САПА – БІЛІМ БЕРУ САЛАСЫНЫҢ БАСТЫ ТАЛАБЫ

«АУЫЛДЫҢ ӨРКЕНДЕУІ – 
ХАЛЫҚТЫҢ БІРЛІГІНЕН 

БАСТАЛАДЫ»
Құрметті ауыл тұрғындары!
Менің басты мақсатым – ауылымыз-

дың әлеуметтік-экономикалық дамуына 
нақты үлес қосу, тұрғындардың тұрмыс 
сапасын арттыру, ауылдың инфрақұры-
лымын жақсарту және әрбір азаматтың 
ұсынысы мен мәселесіне назар аудару. 
Мен осының алдында 4 жыл ауыл әкімі 
қызметін атқардым. Сол аралықта Ақшәу-
лі – Нарын тас жолының 15 шақырымы 
асфальтталды. Жаңадан медициналық 
пункт салынды. Ауыл халқының сұраны-
сы негізінде 4 G интернет желісі тартыл-
ды. Қазіргі таңда жақсы жұмыс істеп тұр. 
Ауыл және елді мекендерімізді жарықтан-
дыру мақсатында Ақшәулі ауылы, Қара-
бұлақ елді мекені көшесі күн сәулесімен 
қуаттанатын жарықтандыруға қосылды. 
«Таза Қазақстан» акциясының аясында 
ауыл шетінде күл қоқыс төгетін орталық 
толықтай үйіліп, маңы тазаланды. Спорт-
зал мен мәдениет үйі, кітапхана, халыққа 
қызмет көрсету орны толықтай ағымдағы  
жөндеуден өтті. Балалар ойын алаңы, 
футбол ойын орталығы салынды. Ең бас-
тысы ауыл тұрғындарының саны артуда. 
«Қаладан ауылға» бағдарламасы аясын-
да 10 отбасы ауыл орталығына көшіп 
келді. Оның ішінде бір қандасымыздың 
отбасы да бар. Көгалдандыру мақсатын-
да 1000 түп алма ағашы егілді. Астанадан 
инвестор тартудың нәтижесінде 1000 бас-

қа арналған мал бордақылау алаңының 
құрлысы басталып кетті. Алдағы уақытта 
осы ауқымды жоба іске асқанда ауыл тұр-
ғындары тұрақты жұмыспен  қамтылып 
мал өнімдерін экспорттау жоспарлануда. 
Алдағы уақытта ауыл көшелерін асфальт-
тандыру мақсатында көшеге қиыршық тас 
жабындысы төселіп жол көтерілді. Ауыл 
мектебі жақсы жұмыс істеп тұр. Кабинет-
тер заман талабына сай жарақталған. 10, 
15, 20, 30, 40 жылдық кездесулер аясында 
білім ордасына жерлестеріміз демеушілік 
жасауды да дәстүрге айналдырып келеді. 
Заман талабына сай ауыл орталығынан 4 
отбасыға екі үй салынуда. Жақын уақытта 
біздің жерлестеріміз жаңа үймен қамтыла-
тын қуаныш та жақын деген сөз. Ауылдың 
болашағы – елдің болашағы. Сондықтан 
барлық жұмысты тұрғындармен ақылдаса 
отырып, ашықтық пен жауапкершілік қағи-
даттары негізінде жүргізуді мақсат етемін.

	 Алдағы уақытта ауыл тұрғында-
рының басым даусын жинап сайлаудан 
өтіп ауыл әкімі қызметін атқаратын бол-
сам төмендегі жобалар мен жұмыстарды 
іске асырамын деген мақсатым бар.  

1. АУЫЛ 
ИНФРАҚҰРЫЛЫМЫН 

ЖАҚСАРТУ
* Ауыл ішіндегі автомобиль жолдары-

ның жағдайын жақсартуға және кезең-
кезеңімен жөндеуге ықпал ету;  Мәселен 
алдағы уақытта Қарабұлақ елді мекенінің 
көшесін асфальт төсеуге дайындау үшін 
қиыршық тас құммен көтеріп тегістеу жұ-
мысын жүргізу. 

* Көшелерді жарықтандыру жұмыста-
рын жүйелі түрде жүргізу мақсатында ал-
дағы уақытта Көктөбе көшесін жарықтан-
дыру. 

* Ауызсу мәселесін тұрақты бақылауда 
ұстау, жүйелі түрде жөндеу жұмыстарын 
жүргізуге ықпал ету. 

* Ауыл көшелерін абаттандыру, сани-
тарлық тазалықты қамтамасыз ету;

* Қоғамдық орындар мен балалар ойын 
алаңдарын көбейту.

*Алдағы уақытта ауылдың интернет 
желісінің жиілігін жақсарту мақсатында 
оптикалық талшықты (Оптически волот-
но) интернет желісін тарту жобалудамын. 

* Ақшәулі- Нарын тас жолын ары қарай 
тағы да асфальттау жұмысын жүргізуге 
ықпал ету. 

2. АУЫЛ ТҰРҒЫНДАРЫНЫҢ 
ӘЛЕУМЕТТІК ЖАҒДАЙЫН 

ЖАҚСАРТУ
* Аз қамтылған және әлеуметтік тұрғы-

дан осал отбасыларға қолдау көрсету те-

тіктерін тиімді пайдалану;
* Ардагерлерге, қарттарға және көпба-

лалы отбасыларға ерекше көңіл бөлу;
* Жастардың ауылда тұрақтап қалуына 

жағдай жасау;
* Жұмыспен қамту бағдарламалары 

мен мемлекеттік қолдау шаралары тура-
лы тұрғындарға тұрақты ақпарат беру.

3. АУЫЛ ЭКОНОМИКАСЫН 
ДАМЫТУ

* Шағын және орта кәсіпкерлікті дамы-
туға жағдай жасау;

* Ауыл тұрғындарын мемлекеттік бағ-
дарламалар арқылы жеңілдетілген несие, 
грант және басқа да қолдау шараларын 
алуға бағыттау;

* Мал шаруашылығы, егіншілік және 
ауыл шаруашылығын  дамытуға қолдау 
көрсету;

* Жергілікті өнім өндірушілердің мүм-
кіндігін арттыру;

* Жаңа жұмыс орындарын ашуға ықпал 
ететін жобаларды тарту.

4. ЖЕР МӘСЕЛЕСІ ЖӘНЕ 
МАЛ ШАРУАШЫЛЫҒЫ

* Ауыл тұрғындарының жайылым, ша-
бындық, егістік  және жер мәселелеріне 
қатысты ұсыныстарын тиісті органдарға 
жеткізу;

* Мал жаюға арналған жайылымдық 
жерлердің тиімді пайдаланылуына ықпал 
ету;

* Ветеринариялық жұмыстарды жүйе-
леу; Алдағы уақытта мал қорымы, раскол, 
мал дәрігерлік пуктін салуға ықпал ету. 

* Ауыл шаруашылығы саласындағы 
мемлекеттік бағдарламаларға қатысу 
мүмкіндіктерін түсіндіру.

5. ЖАСТАРҒА ҚОЛДАУ
* Жастардың бос уақытын тиімді өткі-

зуіне жағдай жасау;
* Спорттық және мәдени іс-шараларды 

көбейту;
* Жастардың кәсіп бастауына және жұ-

мыспен қамтылуына бағытталған бағдар-
ламаларға қатысуына көмектесу;

* Дарынды жастардың аудандық және 
облыстық деңгейдегі байқауларға қаты-
суына қолдау көрсету;

* Ауылда спорт алаңдары мен жастарға 
арналған қоғамдық кеңістіктерді дамыту.

6. МӘДЕНИЕТ, СПОРТ ЖӘНЕ 
РУХАНИЯТ

* Ұлттық салт-дәстүрді, мәдени мұраны 
насихаттау;

* Ауыл көлемінде мәдени және спорт-
тық іс-шараларды тұрақты өткізу;

* Ұлттық спорт түрлерін – қазақ күресі, 
асық ату, тоғызқұмалақ, садақ ату, көкпар 
және басқа да спорттарды дамыту;

* Ауылдың тарихи тұлғалары мен қа-
сиетті орындарын насихаттау;

* Ауылдық мәдениет ошағының мате-
риалдық-техникалық базасын жақсартуға 
ықпал ету.

7. ТАЗА ЖӘНЕ КӨРКЕЙГЕН 
АУЫЛ

* «Таза Қазақстан» қағидаттары негізін-
де тұрақты сенбіліктер ұйымдастыру;

* Көшелерді, арықтарды және қо-
ғамдық орындарды тазалау жұмыстарын 
жүйелеу;

* Ауыл аумағын көгалдандыру және 
ағаш отырғызу жұмыстарын көбейту;

* Қоқыс шығару мәселесін реттеу;
* Әр тұрғынның туған ауылына деген 

жауапкершілігін арттыру.

8. АШЫҚ ЖӘНЕ ЕСЕП 
БЕРЕТІН ӘКІМДІК

Менің басты ұстанымым – «Халықпен 
бірге, халық үшін».

* Тұрғындармен тұрақты кездесулер 
өткізу;

* Азаматтардың өтініштері мен ұсыныс-
тарын ашық қарау;

* Ауыл әкімдігінің атқарып жатқан жұ-
мысы туралы тұрғындарға тұрақты есеп 
беру;

* Бюджет қаражатының тиімді әрі мақ-
сатты жұмсалуына қоғамдық бақылауды 
күшейту;

* Ауылдың өзекті мәселелерін аудан-
дық және облыстық деңгейге жүйелі түрде 
жеткізу.

МАҚСАТЫМ:  Таза ауыл. Жайлы ауыл. 
Жұмысы бар ауыл. Берекелі ауыл.

Болашағы жарқын ауыл.
Мен бұл бағдарламаны жалғыз жүзеге 

асыра алмаймын. Ауылдың дамуы – әкім-
дік пен тұрғындардың бірлескен еңбегінің 
нәтижесі. Сондықтан әрбір тұрғынның пі-
кірін тыңдап, нақты ұсыныстарды қолдап, 
ауылымыздың болашағы үшін бірге жұ-
мыс істеуге дайынмын. 

Бірлік бар жерде – береке бар.
Бірге еңбек етсек – ауылымыз көркейеді!

Ауыл әкіміне кандидат: 
Тортаев Жәнібек Нұрлыбекұлы. 

Ұраным: «Халық сенімі – үлкен 
жауапкершілік!»



Аудан әкімі әскери комисса-
риаттың жұмыс барысымен та-
нысты. Аягөз ауданының әкімі 
Айбек Серікболұлы Нұғымаров 
аудандық әскери комиссариатқа 
арнайы барып, мекеменің тыныс-
тіршілігімен, азаматтарды әскери 
есепке алу және мерзімді әскери 
қызметке шақыру бағытындағы 
жұмыстарымен танысты.

Сапар барысында аудан әкімі-
не әскери міндеттілер мен әскерге 
шақырылушыларды есепке қою, 
олардың деректерін нақтылау, 
сондай-ақ азаматтарды мерзімді 
әскери қызметке шақыру науқаны 
аясында атқарылып жатқан жұ-
мыстар жөнінде баяндалды.

Кездесу кезінде әскери ко-
миссариат ғимаратының қазіргі 
жай-күйі мен материалдық-техникалық қамтама-
сыз етілуі де назардан тыс қалмады. Мекеменің 
жұмыс жағдайы зерделеніп, жауапты мамандар-
дың ұсыныс-пікірлері тыңдалды.

Аудан әкімі әскери міндеттілермен және әс-
керге шақырылушылармен жүргізілетін жұмыс-
тың сапалы әрі жүйелі ұйымдастырылуының 
маңыздылығын атап өтті. Әсіресе азаматтарды 
әскери есепке алу, шақыру жұмыстарын жүргізу 
барысында заң талаптарының сақталуына және 
халықпен түсіндіру жұмыстарының тиімді жүргізі-
луіне мән беру қажеттігін айтты.

Сапар қорытындысында мекеменің жұмысын 
жетілдіру, анықталған мәселелерді шешу және 
тиісті бағыттар бойынша жұмыстарды жүйелеуге 
қатысты жауапты мамандарға бірқатар тапсыр-
малар берілді.

Әскери есеп пен шақыру науқанының талапқа 
сай ұйымдастырылуы – ел қорғанысына қажетті 
азаматтық жауапкершілікті қалыптастырудың ма-
ңызды тетіктерінің бірі. Сондықтан бұл бағыттағы 
жұмыстар аудан әкімдігінің тұрақты назарында 
болады.

Қамарсұлу Мухамедияр

ӘЛЕУМЕТТІК ҚОЛДАУ САПАСЫ – БАСТЫ НАЗАРДА

ТОО «ЭкоОптимум»  объявляет  о  проведении об-
щественных слушаний к материалам для получения 
экологического разрешения (ПУО, ПЭК, НДВ, ППМ) к 
проекту «Строительство железнодорожной линии «Бах-
ты-Аягоз» («Строительство третьего пограничного же-
лезнодорожного перехода на казахстанско-китайской 
границе с выходом на существующий железнодорож-
ный участок Семей - Актогай»)».  Территория, на которое 
может быть оказано воздействие: Абайская область.

В случае наличия технической оснащенности на местах 
проведения можно будет поучаствовать в слушаниях пос-
редством  видеоконференц-связи посредством платформы 
Zoom.

27октября 2026, 10:00 по адресу:  г.Аягоз, Здание Акима-
та Аягозского района по улице Бульвар Абая 14. Расстояние 
от объекта до населенного пункта: разъезд 22 - 1885м.

Ссылка ZOOM конференции:
https://us06web.zoom.us/j/

84096509959?pwd=W4TdZnCZU0JhcbEu17EenQYvknJZ57.1
Идентификатор конференции: 84096509959
Код доступа: 835365
27октября 2026, 11:30  по адресу: г.Аягоз, Здание Акима-

та Аягозского района по улице Бульвар Абая 14. Расстояние 
от объекта до населенного пункта: разъезд 22 - 6435м.

Ссылка ZOOM конференции:
https://us06web.zoom.us/j/83334490250?pwd=8wFbELkSP

yDVY4fCsRIbtyF1Jk4Df6.1
Идентификатор конференции: 83334490250
Код доступа: 285651
27октября 2026, 15:00по адресу: село Шынкожа, ул.С-

лямжар  Бендебаев 8, Нарынский сельский клуб коммуналь-
ного государственного казенного предприятия  Дом  культу-
ры «Козы». Расстояние от объекта до населенного пункта: 
разъезд Шынкожа – 2118 м.

С сылка  ZOOM конференции:
https://us06web.zoom.us/j/85221261169?pwd=N4ETn6IDY4

qWO0tAB0UR4FWMB9pWmF.1
Идентификатор конференции: 85221261169
Код доступа: 544577
28 октября 2026, 15:00 по адресу: Село Акшаули, Ая-

гозский район, Абай область, дом культуры по улице 60 лет. 
Расстояние от объекта до населенного пункта: разъезд Ай 
- 23005м.

Ссылка ZOOM конференции:
https://us06web.zoom.us/j/84561259814?pwd=ohgHsx9zCh

ZeJqS9rm13W5QVPW92td.1
Идентификатор конференции: 84561259814
Код доступа: 083905.
Заказчик-инициатор: Филиал АО «НК «КТЖ» - «Дирекция 

по строительству новых проектов», г.Астана, Дінмұхаммед 
Қонаев, 10.

Ознакомиться с материалами общественных слушаний 
можно на сайте ndbecology.gov.kz.  местный исполнитель-
ный орган - Управление природных ресурсов и регулиро-
вания природопользования  Области Абай, uprirp.abay@
akimatabai.gov.kz Телефон - 	+7(707)7514558. Сайт -  https://
www.gov.kz/memleket/entities/abay-tabigat/about?lang=ru

Дополнительную  информацию  можно  получить у разра-
ботчика  проекта: ТОО  «ЭкоОптимум»  г.Астана,  проспект 
Бауыржан Момышулы, 12, БЦ "Меруерт-Тау",  офис  302,  
тел. 87782881234.

Замечания и предложения принимаются в письменной 
или электронной форме по адресу: Управление природ-
ных ресурсов и регулирования природопользования об-
ласти Абай, Республика Казахстан, область Абай, город 
Семей, ул.Турлыханова, 30 uprirp.abay@akimatabai.gov.kz , 
+7(707)7514558.

ОБЪЯВЛЕНИЕ
ОБЩЕСТВЕННЫЕ СЛУШАНИЯ

Вакцинация - аурудың алдын алудың ең тиімді әдістерінің бірі. Вакцинация бірқатар жұқпалы ауру-
ларға қарсы тұру үшін дененің табиғи қорғаныс механизмдерін пайдаланады және иммундық жүйені 
күшейтеді.

Вакцинация аурудың қоздырғыштарына қарсы иммунитетті қалыптастыру үшін ағзаның табиғи 
қорғаныс механизмдерін белсендіру арқылы ауру қаупін азайтады. Организмде иммундық реакция-
ны тудырады. Иммундық жүйе вирус немесе бактерия сияқты ауру қоздырғыштарын таниды және 
антиденелерді шығара бастайды. Антиденелер - бұл аурумен күресу үшін дененің иммундық жүйе-
сі табиғи түрде өндіретін ақуыздар. Болашақта онымен күресу үшін аурудың қоздырғыштарын еске 
сақтайды. Егер бұл қоздырғыш қайтадан ағзаға енсе, иммундық жүйе аурудың дамуына жол бермей 
қоздырғышты жояды.

Осылайша, вакцинация - белгілі бір ауруды жұқтыруды қажет етпейтін организмде иммундық 
жауап шақырудың қауіпсіз және ұтымды тәсілі.         Біздің иммундық жүйемізде есте сақтау қабіле-
ті бар. Вакцинаның бір немесе бірнеше дозасын алу арқылы біз әдетте көптеген жылдар, ондаған 
жылдар немесе тіпті өмір бойы белгілі бір аурудан қорғанамыз. Вакциналарды тиімді ететін де осы. 
Вакциналар бізді аурудан сақтайды, бұл ауру пайда болып, оны емдегеннен әлдеқайда жақсы.

Вакцинациясыз бізде қызылша, менингит, пневмония, сіреспе және полиомиелит және тағы басқа 
да  жұқпалы ауыр аурулардың пайда болу қаупі бар. Бұл аурулардың көпшілігі өмірге қауіп төндіреді.

Кейбір аурулар азайып бара жатқанымен, олардың қоздырғыштары әлемнің кейбір немесе бар-
лық аймақтарында айналымын жалғастыруда. Қазіргі әлемде жұқпалы аурулар шекарадан оңай өтіп, 
олардан иммунитеті жоқ кез келген адамға жұғуы мүмкін.

Өзіңізді және жақындарыңызды жұқпалы аурулар тәуекеліне ұшыратпаңыз - қажетті екпелерді уақ-
тылы алыңыз!

Аягөз аудандық санитариялық-эпидемиологиялық 
бақылау басқармасының жетекші маманы:

Тохтарбекова Іңкәр Ермекқызы

Ұнды фортификациялау – теміртапшылықты 
анемияның алдын алудың әсерлі әрі қолжетімді 
шарасы.

Заманауи денсаулық сақтау жүйесінің өзекті 
проблемаларының бірі  теміртапшылықты ане-
мия. Теміртапшылықты анемия симптомдары 
– жалпы әлсіздік, тез шаршағыштық, бас ауруы, 
дененің, еріннің бозаруы, тәбеттің жоқтығы, сез-
гіштіктің жоғалуы.

Анемияның алдын алудың үш негізгі тәсілі 
бар: фармокологиялық, тиімді тамақтану, және  
негізгі азық- түліктердің темір қосындылары, дә-
руменді кешендермен фортификациялануы (ба-
йытылуы).

ТТА алдын алудың қарапайым, арзан әрі 
қолжетімді түрі -- азық-түлік өнімдерін форти-
фикациялау болып табылады. Ол Қазақстан 
Республикасы Заңнамасымен реттелген. «Ха-
лық денсаулығы  мен денсаулық сақтау жүйесі 
туралы» Қазақстан Республикасы аумағында 
іске асырылатын бірінші және жоғары сұрыпты 
бидай ұнын темірқұрамды дәрумендермен, ми-
нералдармен басқа да заттармен міндетті түрде 

фортификациялануы жазылған. Бидай ұны фор-
тицикациялау үшін бекер таңдалған жоқ. Ұн өзі-
нің кең таралғандығы, әмбебаптылғы, күнделікті 
тұрмыстық қажеттіліктерге жарамдылығының 
арқасында адам  ағзасын темір, фолий қышқы-
лы және  дәрумендермен қамтамасыз ететін ең 
тиімді құрал болып табылады. Байытылу  проце-
сі ұнның дәмін, түсін өзгертпейді, пісірілім сапасы 
бұрынғыдай қалады.

Фортификацияланған ұнды пайдалану қауіп-
сіз. Ұнды фортификациялау бидайды ұнтақтау 
кезіндегі жоғалған дәрумендерді толықтырады, 
сондықтан, бұндай ұнды пайдалану өте пайда-
лы.

Өзіңізді және жақындарыңызды теміртапшы-
лықты анемияның алдын алу үшін темір және 
фолий қышқылымен байытылған ұн мен нанды 
тұтыныңыз.

Деніңіз сау болсын!
Аягөз аудандық санитариялық-

эпидемиологиялық бақылау 
басқармасының жетекші маманы:  

Сабиханова Аяулым Қанатқызы 

ВАКЦИНАНЫҢ РӨЛІ ТУРАЛЫ ЖҰҚПАЛЫ АУРУЛАРДЫҢ АЛДЫН АЛУ ТУРАЛЫ

ФОРТИФИКАЦИЯЛАНҒАН ҰН ЖӘНЕ ОНЫҢ ПАЙДАСЫ

Аудан әкімі әлеуметтік қызмет көрсету орталығының жұмысымен танысты.
Аягөз ауданының әкімі Айбек Серікболұлы Нұғымаров аудан әкімдігінің «Аумақтық әлеуметтік кө-

мек көрсету орталығы» коммуналдық мемлекеттік мекемесіне барып, орталықтың тыныс-тіршілігімен 
және әлеуметтік қызмет көрсету бағытында атқарылып жатқан жұмыстармен танысты.

Аралау барысында әлеуметтік қызмет алушыларға көрсетіліп отырған жағдай, қызмет көрсету са-
пасы, мекеменің материалдық-техникалық базасы мен ғимараттың жалпы жай-күйі назарға алынды. 
Орталықтың жұмыс тәртібімен танысқан аудан әкімі әлеуметтік көмекке мұқтаж азаматтарға қолайлы 
жағдай жасаудың маңыздылығын атап өтті.

Сапар барысында жауапты мамандармен пікір алмасып, мекемеде атқарылып жатқан жұмыстар 
мен алдағы міндеттер талқыланды. Әлеуметтік қызмет алушылардың қажеттіліктерін ескеру, көрсеті-
летін қызметтердің сапасын арттыру және олардың құқықтары мен мүдделерін қорғау мәселелеріне 
баса мән берілді.

Аудан әкімі әлеуметтік сала қызметкерлерінің жұмысы үлкен жауапкершілікті талап ететінін атап 
өтіп, көмекке мұқтаж азаматтардың мәселесіне бейжай қарамау, әрбір өтінішке тиісті деңгейде көңіл 
бөлу қажеттігін айтты.

Сондай-ақ мекеменің материалдық-техникалық жағдайын жақсарту және анықталған мәселелерді 
кезең-кезеңімен шешу жөнінде тиісті тапсырмалар берілді.

Әлеуметтік қолдауға мұқтаж азаматтарға сапалы қызмет көрсету, олардың өмір сүруіне қолайлы 
жағдай қалыптастыру – ауданның әлеуметтік саясатының маңызды бағыттарының бірі. Бұл бағытта-
ғы жұмыстар алдағы уақытта да тұрақты бақылауда болады.

Қамарсұлу Мухамедияр

ӘСКЕРИ ҚЫЗМЕТКЕ ШАҚЫРУ ЖҰМЫСЫ – НАЗАРДА

Құрметті   Агиязова 
Эльвина  Рамшидиновна!

Сізді мерейлі  30 жасы-
ңызбен құттықтаймыз!

Күліп жүргін әрқашанда 
жадырап,

Бақыт құсы қонсын саған 
самғап – ақ.

Отыз жасың – жаңа бе-
лес, жаңа жол,

Тек жақсылық тілейміз 
біз саған!

Ізгі тілекпен: 
№5 орта мектеп ұжымы 
және кәсіподақ ұйымы

Құрмашева Мәнтай 
Оразайқызын еске аламыз

 Құрметті ағайын-туыс, наға-
шылар, құда-жекжат, дос-жаран, 
көршілер, әріптестер және барша 
көз көрген жамағат! Сіздерді Мән-
тай Оразайқызын еске алу асына 
шақырамыз.

Өткетін күні: 04.10.2026ж.
Сағат 12:00-де
Мекен-жайы: Аягөз қаласы, 

“Дәурен” мейрамханасы 
Еске алушылар: 

жұбайы, балалары, 
Құрмашевтар әулеті

Көліктегі полиция департаментінің, Аягөз станциясындағы көлікте-
гі полиция бөлімшесінің қызметкерлері ағымдағы жылдың  7-30 қыр-
күйек аралығында «Мигрант» жедел-профилактикалық іс-шарасын 
өткізуде.

Іс-шараның негізгі мақсаты – Қазақстан Республикасының көші-
қон заңнамасын бұзушылықтардың алдын алу және жолын кесу, заң-
сыз көші - қонды анықтау, сондай-ақ шетел азаматтарының Қазақстан 
Республикасының аумағында болу қағидаларын сақтауын бақылау-
ды қамтамасыз ету.

Іс-шара барысында болу мерзімдері мен қағидаларын бұзатын 
шетел азаматтарын, заңсыз еңбек қызметі фактілерін, шетелдік жұ-
мыс күшін заңсыз тартатын жұмыс берушілерді, сондай-ақ Қазақстан 
Республикасынан шығудан жалтарып жүрген адамдарды анықтауға 
ерекше назар аударылады.

Аягөз ст.КПб бастығы полиция капитаны А.Құсманов

Сыбайлас жемқорлық - бұл мемлекет қауіпсіздігіне жүйелі қауіп, 
мемлекет пен қоғамның тұрақтылығына қауіп төндіретін фактор.

«Сыбайлас жемқорлыққа қарсы іс-қимыл туралы» Қазақстан Рес-
публикасы Заңының 22-бабына сәйкес сыбайлас жемқорлыққа қарсы 
іс-қимылды өз құзыреті шегінде барлық мемлекеттік органдар, ұйым-
дар, квазимемлекеттік сектор субъектілері мен лауазымды адамдар 
жүргізуге міндетті.

Сыбайлас жемқорлық – жауапты мемлекеттік лауазымды атқара-
тын адамдардың, мемлекеттiк функцияларды орындауға уәкілеттік 
берілген адамдардың, мемлекеттік функцияларды орындауға уәкі-
леттік берілген адамдарға теңестiрiлген адамдардың, лауазымды 
адамдардың өздерінің лауазымдық (қызметтік) өкiлеттiктерін және 
соған байланысты мүмкiндiктерiн жеке өзi немесе делдалдар арқы-
лы жеке өзіне не үшінші тұлғаларға мүлiктiк (мүліктік емес) игiлiктер 
мен артықшылықтар алу немесе табу мақсатында заңсыз пайдала-
нуы, сол сияқты игiлiктер мен артықшылықтарды беру арқылы осы 
адамдарды параға сатып алу.

Сыбайлас жемқорлық құқық бұзушылық – сыбайлас жемқорлық 
белгілері бар құқыққа қайшы, кінәлі түрдегі іс-әрекет (әрекет немесе 
әрекетсіздік), бұл үшін заңда әкімшілік немесе қылмыстық жауаптылық 
белгіленген. Қазақстандағы сыбайлас жемқорлыққа қарсы күрес мем-
лекеттік саясаттың басты басымдықтарының бірі ретінде анықталған.

Сыбайлас жемқорлық - бұл үлкен міндет. Онымен бүкіл қоғам кү-
ресуі керек.

Аягөз аудандық санитариялық-эпидемиологиялық 
бақылау басқармасының бөлім басшысы:  

Баяхметов Олжас Багдатович 

«МИГРАНТ» ЖЕДЕЛ-ПРОФИЛАКТИКАЛЫҚ ІС-ШАРАСЫ ӨТУДЕ

СЫБАЙЛАС ЖЕМҚОРЛЫҚ БОЙЫНША

Тез арада заманауи евро жөндеу жүргізілген 3 бөлмелі 
керемет пәтер саталыды. Абай бульбары 59,  пәтер 9. Те-

резелері пластик, едені мен қабырғалары жылытылған. Жуы-
натын бөлемесі мен дәретханасы бөлек. Жылытылған  кең 

лоджия. Ішінара жиһаздалған, барлығы қалады. Кіреберісі тек 
екі пәтерге ортақ. Бағасы келісімді ипотекаға жатады. 

Байланыс телефоны   87753695499
***

26.09.1963 жылы туған Татенов Серик Демесиновичтің 
атына берілген еңбек кітапшасының жоғалғанын хабарлайды. 

Анықталған жағдайда 87025202756 
ұялы телефонына хабарлау сұралады.

ХАБАРЛАНДЫРУ
ҚОҒАМДЫҚТЫҢДАУЛАР

"ЭкоОптимум" ЖШС  "Бақты-Аягөз"  теміржол желісінің құрылысы" ("Семей-Ақтоғай 
теміржол учаскесіне шығатын Қазақстан-Қытай шекарасында үшінші шекаралық темір-
жол өткелінің құрылысы") жобасына экологиялық рұқсат алу үшін материалдарға қо-
ғамдық тыңдаулар өткізеді. Әсеретуі мүмкін аумақ:  Абайоблысы.

Өткізу орындарында техникалық жарақтандыру болған жағдайда тыңдауларға  Zoom  
платформасы арқылы бейнеконференц – байланыс арқылы қатысуға  болады.

27 қазан  10:00, өткізу мекен жайы: Аягөз қаласы, Абай бульвары 14 көшесіндегі Ая-
гөз ауданы әкімдігінің ғимараты. Объектіден елді мекенге дейінгі қашықтық:  22 Разъезді 
– 1885м. ZOOM конференциясының  сілтемесі:

https://us06web.zoom.us/j/84096509959?pwd=W4TdZnCZU0JhcbEu17EenQYvknJZ57.1
Конференция идентификаторы: 84096509959 Кіру коды: 835365
27 қазан 11:30, өткізу мекенжайы: Аягөз қаласы, Абай бульвары 14 көшесіндегі Аягөз 

ауданы әкімдігінің ғимараты. Объектіден елді мекенге дейінгі қашықтық:  Аягөз-2  Стан-
циясы – 6435м.  ZOOM конференциясының сілтемесі:

https://us06web.zoom.us/j/83334490250?pwd=8wFbELkSPyDVY4fCsRIbtyF1Jk4Df6.1
Конференция идентификаторы: 83334490250 Кіру коды:  285651
27 қазан  15:00, өткізу мекен жайы: Шынқожа ауылы, Слямжар  Бендебаев  көшесі  

8,  "Қозы"  Мәдениет үйі  коммуналдық мемлекеттік қазыналық кәсіпорнының Нарын 
ауылдық клубы. Объектіден елдімекенге дейінгі  қашықтық: Шынқожа  Разъезді – 2118м. 
ZOOM конференциясының  сілтемесі:

https://us06web.zoom.us/j/85221261169?pwd=N4ETn6IDY4qWO0tAB0UR4FWMB9pW
mF.1

Конференция идентификаторы: 85221261169 Кіру  коды: 544577
28 қазан 15:00,  өткізу мекенжайы: Ақшәули ауылы, Аягөз ауданы,  Абай облысы,  60 

жыл көшесіндегі Мәдениет үйі..  Объектіден елді мекенге дейінгі қашықтық: Шынқожа 
Разъезді – 23005м. ZOOM конференциясының  сілтемесі:

https://us06web.zoom.us/j/84561259814?pwd=ohgHsx9zChZeJqS9rm13W5QVPW92
td.1

Конференция идентификаторы: 84561259814 Кіру коды: 083905
29 қазан  10:00, өткізу мекенжайы: Абай облысы, Үржар ауданы, Қоңыршаулина.о.,  

Таскескен ауылы,   Нұрғазин көшесі 1  ауылының  мәдениет үйінің ғимараты.  Объекті-
ден елді мекенге  дейінгі  қашықтық:  Таскескен  Разъезді – 14728 м.  ZOOM конферен-
циясының сілтемесі:

https://us06web.zoom.us/j/84995778219?pwd=0sGDc1uljpbsDUZlKwsJNOjZ6xVz7h.1
Конференция идентификаторы: 84995778219 Кіру коды: 087164 
 29 қазан 15:00, өткізу  мекенжайы:  Абай облысы, Үржар ауданы, Шолпан  С.О.,  Шол-

пан  С.,  Абай көшесі 36 А әкімдік  ғимараты.  Объектіден елдімекенге дейінгі қашықтық: 
Текебұлақ Станциясы – 8112 м. ZOOM конференциясының сілтемесі: 

https://us06web.zoom.us/j/83386660852?pwd=sKn3jD6hIi6REXohDLqPlbK1oCSubd.1
Конференция идентификаторы: 833 8666 0852 Кіру коды: 714919 
30 қазан  10:00, өткізу мекенжайы:  Абайо блысы, Үржар ауданы, Жоғары Егінсуа.о., 

жоғары А. Егінсу, Д. Жүнісұлы - 16 а көшесіндегі мектеп  ғимараты.  Объектіден елдіме-
кенге дейінгі қашықтық: 143 Разъезді – 17565 м.  ZOOM конференциясының  сілтемесі:

https://us06web.zoom.us/j/89116597463?pwd=OXMtEAvTkNz95EigsONOezZmVTc1rF.1
Конференция  идентификаторы:  89116597463 Кіру коды: 023129 
30 қазан 15:00, өткізу мекен жайы:  Егінсу ауылы, Үржар ауданы, Абай облысы, мә-

дениет үйі, Әуезов көшесі, 23.  Объектіден елдімекенге дейінгі қашықтық: 167 Разъезді 
– 11200 м.  ZOOM  конференциясының  сілтемесі:

https://us06web.zoom.us/j/82601928169?pwd=dbdMtXbjHZXl6ofLCwuaY71RbiIeLP.1
Конференция идентификаторы:  82601928169 Кіру коды: 846761
02 қараша 15:00, өткізу мекен жайы: Абай облысы, Үржар ауданы, Науалыа.о.,  Науа-

лы а.,  Бұқар жырау – 15 а көшесіндегі Мәдениет үйінің  ғимараты. Объектіден елді-
мекенге дейінгі қашықтық:  Үржар Станциясы –  5542м.  ZOOM  конференциясының  
сілтемесі:

https://us06web.zoom.us/j/88440172451?pwd=VOKsGRh1GbilNLMBui1qIb4WVZ673r.1
Конференция идентификаторы:  884 4017 2451 Кіру коды: 068963
Тапсырыс  беруші  -  бастамашы: "ҚТЖ" ҰК" АҚ филиалы -"Жаңа жобаларды салу 

дирекциясы", Астана қ. , Дінмұхаммед  Қонаев, 10.
Қоғамдық тыңдауға шығарылған  материалдармен сайтта танысуға болады  

ndbecology.gov.kz
Абай облысының Табиғи ресурстар және табиғат  пайдалануды реттеу басқармасы 

сараптама жүргізу жөніндегі мемлекеттік орган, uprirp.abay@akimatabai.gov.kz
Телефон - + 7(707)7514558. Сайт – https://www.gov.kz/memleket/entities/abay-tabigat/

about?lang=ru
Қосымша ақпаратты жобаны әзірлеушіден алуға  болады: Астана қаласы "ЭкоОпти-

мум"  ЖШС, Бауыржан  Момышұлыдаңғылы, 12,  "Меруерт-Тау"  БО,  302  кеңсе,   тел.  
87782881234.

Ескертулер мен ұсыныстар жазбаша  немесе  электрондық нысанда  мына мекенжай 
бойынша қабылданады: Абай облысы  Табиғи  ресурстар  және  табиғат пайдалануды  
реттеу  басқармасы,  Қазақстан  Республикасы,  Абай  облысы, Семей  қаласы,  Тұрлы-
ханов  көшесі,  30   uprirp.abay@akimatabai.gov.kz,   +7(707)7514558


